
Монгол Улсын Их Хурлын 2021 оны хаврын ээлжит чуулганы

 Төрийн байгуулалтын байнгын хорооны 3 дугаар сарын 26-ны өдөр 

/Баасан гараг/-ийн хуралдааны товч тэмдэглэл


Төрийн байгуулалтын байнгын хорооны дарга Ж.Мөнхбат ирц, хэлэлцэх асуудлын дарааллыг танилцуулж, хуралдааныг даргалав. 

Коронавируст халдвар /КОВИД-19/-ын цар тахлын нөхцөл байдалтай холбогдуулан Засгийн газраас Гамшгаас хамгаалах тухай хуулийн дагуу өндөржүүлсэн бэлэн байдлын зэрэгт шилжүүлсэн тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Байнгын хорооны хуралдааныг цахим хэлбэрт шилжүүлж, Төрийн байгуулалтын байнгын хорооны дарга Ж.Мөнхбат, Улсын Их Хурлын дарга Г.Занданшатар, Улсын Их Хурлын гишүүн Ё.Баатарбилэг, С.Бямбацогт, Д.Тогтохсүрэн, М.Оюунчимэг нар “Жанжин Д.Сүхбаатар” танхимаас, бусад гишүүд MyParliament программ болон цахим хуралдааны программыг ашиглан Байнгын хорооны хуралдаанд цахимаар оролцов. 

Хуралдаанд ирвэл зохих 19 гишүүнээс 12 гишүүн цахим хуралдааны программын ирцэд бүртгүүлж, 63.2 хувийн ирцтэйгээр хуралдаан 10 цаг 46 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: С.Амарсайхан, Ж.Батсуурь, Ж.Ганбаатар, Г.Ганболд, Л.Оюун-Эрдэнэ, Х.Нямбаатар.  


Нэг.“Түр хороо байгуулах тухай” Улсын Их Хурлын тогтоолын төсөл  /Улсын Их Хурлын гишүүн Ц.Даваасүрэн нарын 21 гишүүн 2021.03.23-ны өдөр өргөн мэдүүлсэн, эцсийн хэлэлцүүлэг/

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх М.Отгон, мөн газрын Байнгын хорооны асуудал хариуцсан хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав.

Төслийг эцсийн хэлэлцүүлэгт бэлтгэсэн тухай танилцуулгыг Байнгын хорооны дарга Ж.Мөнхбат танилцуулав.
Танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Байнгын хорооны дарга Ж.Мөнхбат Улсын Их Хурлын гишүүн Ж.Бат-Эрдэнийн гаргасан зарчмын зөрүүтэй саналын томьёоллыг танилцуулав.
Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42.2.3-т “нэгдсэн хуралдааны анхны хэлэлцүүлгээр санал хурааж дэмжигдсэн боловч уг саналаар Байнгын хорооны хуралдаанд оролцсон гишүүдийн гуравны хоёроос доошгүй нь дахин санал хураалгах шаардлагатай гэж үзсэн” гэж заасны дагуу санал хураалтыг MyParliament программыг ашиглан цахим хэлбэрээр явуулав. 

Ж.Мөнхбат: Тогтоолын төслийн 1 дэх заалтын Түр хорооны гишүүд гэсэн хэсэгт Улсын Их Хурлын гишүүн Ж.Бат-Эрдэнэ гэж нэмэх гэсэн саналыг дэмжье гэсэн санал хураалт явуулъя.  

Зөвшөөрсөн: 
  8

Татгалзсан:

  4

Бүгд:


12

66.7 хувийн санал буюу гуравны хоёроор дэмжигдлээ.

Байнгын хорооноос гарах танилцуулгыг Улсын Их Хурлын гишүүн Ё.Баатарбилэг Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 06 минут үргэлжилж, 19 гишүүнээс 13 гишүүн хүрэлцэн ирж, 68.4 хувийн ирцтэйгээр 10 цаг 52 минутад өндөрлөв.

Тэмдэглэлтэй танилцсан:

П.ОЮУНГЭРЭЛ

МОНГОЛ УЛСЫН ИХ ХУРЛЫН 2021 ОНЫ ХАВРЫН ЭЭЛЖИТ ЧУУЛГАНЫ ТӨРИЙН БАЙГУУЛАЛТЫН БАЙНГЫН ХОРООНЫ 3 ДУГААР САРЫН 26-НЫ ӨДӨР /БААСАН ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Ж.Мөнхбат: Байнгын хорооны гишүүдийн олонх нь ирцэд орж, хүрэлцэн ирсэн тул 2021 оны 3 дугаар сарын 26-ны өдрийн хуралдаан нээснийг мэдэгдье. 

Байнгын хорооны хуралдаанаар хэлэлцэх асуудлыг танилцуулъя.


Өнөөдрийн хуралдаанаар хэлэлцэх 1 асуудал байна.


“Түр хороо байгуулах тухай” Улсын Их Хурлын тогтоолын төсөл. Улсын Их Хурлын гишүүн Даваасүрэн нарын 21 гишүүнээс 2021 оны 3 дугаар сарын 23-ны өдөр өргөн мэдүүлсэн, эцсийн хэлэлцүүлгийг хийнэ.


Хэлэлцэх асуудал дээр саналтай гишүүн байна уу. Алга байна.


Хэлэлцэх асуудалдаа оръё.


“Түр хороо байгуулах тухай” Улсын Их Хурлын тогтоолын төслийн эцсийн хэлэлцүүлгийг явуулъя.


Улсын Их Хурлын гишүүн Ц.Даваасүрэн нарын 21 гишүүнээс 2021 оны 3 дугаар сарын 23-ны өдөр өргөн мэдүүлсэн.


Та бүхэндээ эцсийн хэлэлцүүлэгт бэлтгэсэн танилцуулгыг уншиж танилцуулъя.


Улсын Их Хурлын дарга, эрхэм гишүүд ээ, Улсын Их Хурлын гишүүн Даваасүрэн нарын 21 гишүүнээс 2021 оны 3 дугаар сарын 23-ны өдөр Улсын Их Хуралд өргөн мэдүүлсэн “Түр хороо байгуулах тухай” Улсын Их Хурлын тогтоолын төслийн анхны хэлэлцүүлгийг Улсын Их хурал 2021 оны 3 дугаар сарын 26-ны өдрийн нэгдсэн хуралдаанаар хэлэлцэж, эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн.


Төрийн байгуулалтын байнгын хороо 2021 оны 3 дугаар сарын 26-ны өдрийн хуралдаанаараа дээрх тогтоолын төслийн эцсийн хэлэлцүүлгийг хийлээ.


Нэгдсэн хуралдааны анхны хэлэлцүүлгээр санал хурааж шийдвэрлэсэн зарчмын зөрүүтэй саналын томьёоллыг тусгасан тогтоолын төслийг Та бүхэнд тараасан болно.


Улсын Их Хурлын эрхэм гишүүд ээ, “Түр хороо байгуулах тухай” Улсын Их Хурлын тогтоолын төслийн талаарх Байнгын хорооноос гаргасан танилцуулгыг хэлэлцэж, тогтоолын төслийг баталж өгөхийг Та бүхнээс хүсье гэсэн ийм танилцуулга байна.


Танилцуулгатай холбогдуулан асуух асуулттай гишүүд байна уу. Алга байна.


Улсын Их Хурлын гишүүн Ж.Бат-Эрдэнээс зарчмын зөрүүтэй санал ирүүлсэн байна. Тогтоолын төслийн 1 дэх заалтын Түр хорооны гишүүд гэсэн хэсэгт Улсын Их Хурлын гишүүн Ж.Бат-Эрдэнэ гэж нэмэх. Санал гаргасан Улсын Их Хурлын гишүүн Ж.Бат-Эрдэнэ гэсэн ийм зарчмын зөрүүтэй санал гаргасан байна. 


Улсын Их Хурлын чуулганы хуралдааны дэгийн тухай хуулийн 42.2.3-т нэгдсэн хуралдааны анхны хэлэлцүүлгээр санал хурааж дэмжигдсэн боловч уг саналаар Байнгын хорооны хуралдаанд оролцсон гишүүдийн гуравны хоёроос доошгүй нь дахин санал хураах шаардлагатай гэж үзсэн санал хураах дэгийн ийм зохицуулалт байгаа. Тийм учраас 2/3-оор Бат-Эрдэнэ гишүүний гаргасан санал дэмжигдвэл дэмжигдсэнд тооцогдохоор ийм байгаа.

Тийм учраас Улсын Их Хурлын гишүүн Ж.Бат-Эрдэнэ гишүүний гаргасан зарчмын зөрүүтэй саналын томьёоллоор санал хураалт явуулъя.


Цахимаар явуулчих уу. Санал хураалт. Цахимаар шүү.


Эхлээд бүртгэлийн санал хураалт явлаа. Бүртгэлийн санал хураалт.


Бүртгэлийн санал хураалт явагдлаа. Удахгүй санал хураалт явагдана.


Манай Адьяасүрэн, Бямбацогт, Пүрэвдорж, Хүрэлсүх гишүүн, Нямаагийн Энхболд гишүүд санал хураалтдаа. Цахимаар санал хурааж байгаа. Бэлтгээрэй.


Ингээд санал хураалт явуулъя.


Улсын Их Хурлын гишүүн Ж.Бат-Эрдэнэ гишүүний гаргасан зарчмын зөрүүтэй саналыг дэмжье гэсэн саналын томьёоллоор санал хураалт явуулъя. Санал хураалт.


Санал хураалтад 12 гишүүн оролцож, 8 гишүүн дэмжиж 66,7 хувийн саналаар энэ санал дэмжигдлээ.

“Түр хороо байгуулах тухай” Улсын Их Хурлын тогтоолын төслийн эцсийн хэлэлцүүлгийг Төрийн байгуулалтын байнгын хороогоор явуулж дууслаа.

Байнгын хорооны танилцуулгыг чуулганы нэгдсэн хуралдаанд Улсын Их Хурлын гишүүн Баатарбилэг гишүүн танилцуулна.


Төрийн байгуулалтын байнгын хорооны өнөөдрийн хэлэлцэх асуудал дуусаж байна.


Гишүүдэд баярлалаа.

Дууны бичлэгээс буулгасан:

ХУРАЛДААНЫ ТЭМДЭГЛЭЛ
ХӨТЛӨХ АЛБАНЫ ШИНЖЭЭЧ                                    П.ОЮУНГЭРЭЛ

